
tarmoqli fermer xo’jaliklarini boshqarish asoslari, ko’p tarmoqli fermer 

Bugungi kunda Respublikamizning agrar tarmog’ida amalga 

oshirilayotgan iqtisodiy islohotlar natijasida qishloqda asosiy ish beruvchi 

hisoblanuvchi va qishloq xo‘jaligi tadbirkori deya nom olgan – fermer 

xo‘jaliklari har tomonlama qo‘llab-quvvatlanmoqda. Shu bilan bir qatorda, 

fermer xo‘jaliklarining iqtisodiiy barqarorligini ta’minlash va xo‘jalikda 

raqobatbardosh mahsulot ishlab chiqarish asosida bozor tamoyillariga mos 

xo‘jalik yuritish tizimini shakllantirish dolzarb masala bo‘lib qolmoqda. 

Hozirda, fermer xo‘jaliklari negizida ko‘p tarmoqli ishlab chiqarishni 

yo‘lga qo‘yish masalasi ustida amaliy tadbirlar olib borilmoqda. Qishloq 

xo‘jaligida asosiy xo‘jalik yuritish shakli sifatida fermer xo‘jaliklari oldiga 

qo‘yilgan asosiy maqsad barcha tadbirkorlar qatori – tabiat omillari va 

moddiy-texnik resurslardan samarali foydalanish asosida sifatli va 

raqobatbardosh mahsulot ishlab chiqarib, moliyaviy barqarorlikka erishish 

hisoblanadi.Respublikamiz qishloq xo’jaligi tarmog‘ida olib borilayotgan 

islohotlar va ularning amaliyotga tadbiq etilishi, xususan, yer resurslaridan 

samarali foydalanish tamoyillariga alohida e’tibor qaratilishi o‘zining 

ijobiy natijalarini bermoqda. Bu borada mavjud sug‘oriladigan va lalmi 

yerlardan unumli foydalanish, ularning tuproq unumdorligini saqlash, 

qayta tiklash va oshirish, ularni himoya qilish hamda maqsadli 

foydalanishni ta’minlash bugungi kunning dolzarb vazifalaridan biri bo‘lib 

hisoblanadi. Hukumatimiz tomonidan qishloq xo‘jaligida izchillik bilan 

o‘tkazilayotgan islohotlar, xo‘jalik yuritishning yangi shakllari - fermer va 

dehqon xo‘jaliklarini boshqarish tizimini yaratish hamda faoliyatini 

erkinlashtirish borasida qilinayotgan ishlar bevosita qishloq xo‘jaligi 

sohasini rivojlantirishga yo‘naltirilgan. Yerga bo‘lgan mulkchilik 

shakllarining o‘zgarishi hisobiga halqimizning chinakam milliy boyligi, 

bebaho mulki, rizq-ro‘zimiz manbai bo‘lgan sug‘oriladigan yerlarga 

bo‘lgan e’tibor kuchaymoqda hamda shu bilan moddiy manfaatdorlikka 

erishilmoqda. 

Qishloq xo‘jaligini isloh qilish bo‘yicha aniq maqsadga qaratilgan 

ishlar olib borilmoqda. Buning natijasida keyingi yillarda qishloq xo‘jaligi 

tubdan o‘zgardi. Fermer xo‘jaliklari, o‘z mohiyatiga ko‘ra, qishloq xo‘jalik 

ishlab chiqarishning asosiy shakliga, sohani barqaror va samarali 

rivojlantirishni ta’minlaydigan yetakchi kuchga aylandi. Eng muhimi, 

qishloqda haqiqiy mulkdor - yer egasi paydo bo‘ldi. Ko‘p tarmoqli fermer 

xo‘jaliklari qishloq xo‘jaligi mahsulotlarini ishlab chiqarishi bilan 

birgalikda ularni qayta ishlash, qurilish ishlarini amalga oshirish va 

qishloq aholiga servis xizmati ko‘rsatishi bilan ko‘zga ko‘rinmoqda. Ko‘p 

tarmoqli fermer xo‘jaliklarida ishlab chiqarishning qo‘shimcha tarmog‘i 

asosiy tarmoq bilan bog‘liq holda yoki asosiy tarmoq bilan bog‘liq 

bo‘lmagan sohalarda tashkil etilishi mumkin. Qo‘shimcha tarmoqni asosiy 

tarmoq (qishloq xo‘jaligi mahsulotlari yetishtirish va uni qayta ishlash 

sohalari) bilan bog‘liq bo‘lmagan: suratxonalar tashkil qilish, cho‘milish 

havzalari, dam olish uylari faoliyatini yo‘lga qo‘yish, umumovqatlanish 

shoxobchalari, avtomobillarga texnik ѐrdam ko‘rsatish kabi sohalarda 

tashkil etish mumkin. 

So‘nggi yillarda fermer xo‘jaliklarining yer uchastkalaridan samarali 

foydalanish, izchil va aniq maqsadga yo‘naltirilgan bo‘lib, fermerlar 

faoliyatini samaradorligi oshirilishining muhim omili bo‘ldi. Tahlillar 

shuni ko‘rsatdiki, barqaror fermer xo‘jaliklarini shakllantirish, ularning 

shaxsiy aylanma pul mablag‘larini sezilarli darajada oshirish, yer va suv 

resurslaridan, shuningdek mineral o‘g‘itlar, qishloq xo‘jalik texnikasi va 

boshqa resurslardan oqilona foydalanishni ta’minlash, shuningdek 

mehnatni yanada aniq tashkil etish imkoni yaratilib, fermer xo‘jaliklarining 

moddiy-texnika bazasi mustahkamlandi. Fermer xo‘jaliklarining 

tasarrufidagi yer uchastkalaridan foydalanish borasidagi qo‘shimcha 

chora-tadbirlarni amalga oshirish yo‘li bilan ular faoliyati samaradorligini 

yanada oshirish, fermerlarni, yerning haqqoniy egalari sifatida xolis va 

oshkora tanlab olish, shu asosda yer va boshqa resurslardan oqilona 

foydalanish, kelgusida hosildorlikni oshirish hamda qishloq xo‘jalik 

mahsulotlari ishlab chiqarish hajmlarini ko‘paytirish, xo‘jaliklarning 

moliyaviy ahvolini va qishloq aholisi daromadlari o‘sishini yaxshilash 

maqsadida, Qoraqalpog‘iston Respublikasi va viloyatlarda faoliyat 

yuritayotgan fermer xo‘jaliklarining ishlab chiqarish, iqtisodiy va 

moliyaviy ko‘rsatkichlarini chuqur tahlil qilish hamda ularning yer 

maydonlarini maqbul hajmlariga keltirish bo‘yicha joylardagi ishchi 

guruhlar bilan ishlar olib borilib, fermer xo‘jaliklari tasarrufidagi yer 

uchastkalarining o‘lchamlarini maqbullashtirish (optimallashtirish) ishlari 

yakunlandi 

Fermer xo’jaliklarning 2020 yil 1 yanvar xolatiga ko’ra, umumiy soni 

84222 tani, shu jumladan ixtisosligi: paxta-g’allachilik 25597 ta, gallachilik 

6436 ta, chorvachilik 10133 ta, bog’dorchilik 21030 ta, uzumchilik 4864 ta, 

sabzavotchilik-polizchilik 4773 ta, tutchilik 743 ta xamda boshka 

yunalishda 10646 tani tashkil kildi. Respublikamizda 2020 yil 1 yanvar 

xolatiga ko’ra ,ularga ajratib berilgan umumiy yer maydoni 7331 ming 

gektarni, shu jumladan, ekin yerlar 3271,9 ming gektar, ko’p yillik 

daraxtzorlar 273,5 ming gektar, bo’z yerlar 31 ming gektar, yaylov va 

pichanzorlar 3131,2 ming gektar xamda boshka kishlok xo’jaligida 

foydalanilmaydigan yerlar 623,4 ming gektarni tashkil qildi.  

Fermer xo’jaligi – o’ziga uzoq muddatli ijaraga berilgan yer 

uchastkalaridan foydalangan holda qishloq xo’jaligi mahsulotlarini ishlab 

chiqarishni amalga oshiruvchi fermer xo’jaligi a’zolarining birgalikdagi 

faoliyatiga asoslangan, yuridik shaxs huquqiga ega mustaqil xo’jalik 

yurituvchi subyekt. Endi yana bir muhim masala “Ko’p tarmoqli fermer 

xo’jaligi” o’zi qanday tushuncha ekanligiga aniqlik kiritib olishimiz lozim. 



 

844 
 

Odatda tarmoq so‟zi iqtisodiy nuqtai-nazardan yagona bir soha doirasida 

amal qiladigan ammo, ishlab chiqarishning biron bir tugallangan, alohida 

mahsulot yetishtirish maqsadlariga bo’ysindirilgan yo‟nalishiga aytiladi. 

Bunda ko‟pincha asosiy va qo’shimcha tarmoqlar ajratib olinadi. Masalan, 

qishloq xo‟jaligi alohida soha hisoblanadigan bo’lsa, uning asosiy 

tarmoqlari sifatida o’simlikchilik va chorvachilik yo’nalishlari qabul 

qilingan. Har bir tarmoq o’z o’rnida yana kichik tarmoqlarga bo’linib 

boradi. 

O‘zbekiston Respublikasi Prezidentining 2017-yil 9-oktabrda 

“Fermer, dehqon xo‘jaliklari va tomorqa yer egalarining huquqlari va 

qonuniy manfaatlarini himoya qilish, qishloq xo‘jaligi ekin maydonlaridan 

samarali foydalanish tizimini tubdan takomillashtirish chora-tadbirlari 

to‘g‘risida”gi PF–5199-son farqmon qbul qilindi.bu normativ huquqiy 

hujjat qishloq xo’jaligi tizimini yanada rivojlantirish uchun katta 

imkoniyatlar eshigini ochib berdi desak hecham mubolag’a bo’lmaydi. 

Ushbu hujjatda fermer, dehqon xo‘jaliklari va tomorqa yer egalarining 

huquqlari va qonuniy manfaatlarini himoya qilish hamda ularning yer 

uchastkalaridan foydalanish samaradorligini oshirishga qaratilgan ustuvor 

vazifalar belgilab berildi. 

O’zbekistonda fermerlik harakatini yanada rivojlantirish va ko’p 

tarmoqli fermer xo’jaliklarining boshqaruv tizimini yanada 

takomillashtirish hamda “Fermer xo‘jaligi to‘g‘risida”gi O‘zbekiston 

Respublikasi qonuniga va O‘zbekiston Respublikasi Prezidentining 

“Fermer, dehqon xo‘jaliklari va tomorqa yer egalarining huquqlari va 

qonuniy manfaatlarini himoya qilish, qishloq xo‘jaligi ekin maydonlaridan 

samarali foydalanish tizimini tubdan takomillashtirish chora-tadbirlari 

to‘g‘risida” 2017-yil 9-oktabrdagi PF-5199-son farmonining ijrosini 

ta’minlash maqsadida O’zbekiston Respulikasi Vazirlar Mahkamasi 

tomonidan 2018-yil 29-dekabrda “Ko‘p tarmoqli fermer xo‘jaliklari 

reyestrini shakllantirish va yuritish tartibi to‘g‘risidagi nizomni tasdiqlash 

to‘g‘risida”gi 972-son qarori qabul qilindi. Ushbu normativ huquqiy hujjat 

ko’p tarmoqli fermer xo’jaliklarining yagona reyestrini shakllantirish 

tizimini yangi bosqichga olib chiqdi. Ushbu qarorga ko’ra ko‘p tarmoqli 

fermer xo‘jaligi - qishloq xo‘jaligi mahsulotlari yetishtirish bilan birgalikda 

qishloq xo‘jaligi mahsulotlarini qayta ishlash, saqlash va sotish, sanoat 

ishlab chiqarishi, ishlarni bajarish, xizmatlar ko‘rsatish va faoliyatning 

qonun hujjatlarida taqiqlanmagan boshqa turlari bilan shug‘ullanuvchi 

fermer xo‘jaligi hisoblanadi. Ushbu qarorga ko’ra ko‘p tarmoqli fermer 

xo‘jaliklari reyestri -qishloq xo‘jaligi mahsulotlari yetishtirish bilan 

birgalikda qishloq xo‘jaligi mahsulotlarini qayta ishlash, saqlash va sotish, 

sanoat ishlab chiqarishi, ishlarni bajarish, xizmatlar ko‘rsatish va 

faoliyatning qonun hujjatlarida taqiqlanmagan boshqa turlari bilan 

shug‘ullanuvchi ko‘p tarmoqli fermer xo‘jaliklari ro‘yxati hisoblanadi. 

Reyestr ko‘p tarmoqli fermer xo‘jaliklarining ixtisoslashuvidan kelib 

chiqib shakllantiriladi. Reyestrga kiritishda yoki uni yangilashda har bir 

ko‘p tarmoqli fermer xo‘jaligiga nisbatan quyidagi ma’lumotlar va 

ko‘rsatkichlar aks ettiriladi (yangilanadi):  

-ko‘p tarmoqli fermer xo‘jaligining nomlanishi; 

-soliq to‘lovchining identifikatsion raqami (INN) 

-korxona va tashkilotlarning umumiy tasniflanish kodi (KTUT kodi) 

-ma’muriy-hududiy mansubligini aniqlash kodi (MHOBT); 

-ko‘p tarmoqli fermer xo‘jaligi joylashgan joyi 

-ko‘p tarmoqli fermer xo‘jaligining ixtisoslashuvi 

-ishlab turgan o‘z asosiy vositalari ro‘yxati (ishlab chiqarish bazasi, 

mashina va mexanizmlar); 

-yer uchastkasining konturlari 

-aloqa vositalari (telefon, faks, mavjud bo‘lsa elektron pochta) 

Ko‘p tarmoqli fermer xo‘jaliklari quyidagi holatlarda Reyestrdan 

chiqarilishi mukin: 

-ular tomonidan tuman kengashiga Reyestrdan ixtiyoriy chiqarish 

to‘g‘risida ariza berilishi; 

-ko‘p tarmoqli fermer xo‘jaligining tugatilishi; 

-ko‘p tarmoqli fermer xo‘jaligining qonun hujjatlarida ko‘p tarmoqli fermer 

xo‘jaligiga qo‘yilgan talablarga muvofiq emasligi 

Fermer xo‘jaligini Reyestrga kiritish uchun taqdim etilgan hujjatlar 

to‘plami tuman kengashiga tushgan kundan boshlab ikki kundan 

kechiktirmay Kengashga yuboriladi. Kengash taqdim etilgan materiallarni 

ko‘rib chiqish, natijalari bo‘yicha uch kun muddatda fermer xo‘jaligini 

Reyestrga kiritish yoki kiritmaslik to‘g‘risida qaror qabul qiladi. Fermer 

xo‘jaligining qonun hujjatlarida ko‘p tarmoqli fermer xo‘jaliklariga 

qo‘yiladigan talablarga mos kelmasligi Kengashning fermer xo‘jaligini 

Reyestrga kiritishni rad etish to‘g‘risidagi qarori qabul qilinishiga asos 

hisoblanadi. 

Xulosa qilib aytadigan bo’lsak.. Mamlakat qishloq xo’jaligining 

rivojlanishi qishloq xo’jaligi mahsulotlarining ko’payishiga olib keladi. 

Qishloq xo’jaligi mahsulotlarining ko’payish esa xalqning to’la to’kis baxtli 

yashashining kafolatidir. Shunday ekan fermer, dehqon xo’jaliklari va 

tomorqa yer egalarining yer maydonlaridan yanada samarali 

foydalanishini tashkil etish bugungi kunning dolzarb masalalaridan biri. 

Yerlardan samarali foydalanish uchun esa eng avvolo uni munosib egasiga 

topshirish kerak. Fermer, dehqon xo‘jaliklari va tomorqa yer egalarining 

huquqlari va qonuniy manfaatlarini himoya qilish, qishloq xo‘jaligi ekin 

maydonlaridan samarali foydalanish tizimini tubdan takomillashtirish 

nafaqat qishloq xo’jaligining balki mamlakat iqtisodiyotining 

rivojlantirishiga olib keladi.O’zbekiston Respublikasida qishloq xo’jaligi 

yerlari yer asosiy ishlab chiqarish vositasi bo’lganligi uchun bu sohaga 

e’tibor oldingi o’rinlarga ko’tarildi. Buning rivoji uchun turli qonun, qaror 

va farmonlar chiqarildi. Ilg’or davlatlar modelini umumiylashtirilgan 

holda joriy qilindi. Hozirgi texnologiyalashgan davrda yangi 

texnologiyalarni qo’llash va oqsayotgan nuqtalarda o’rgartirishlar kiritish 

soha rivojiga ulkan hissa qo’shadi. Yerga oid axborotlarni olish, ularni 

tizimga solish, saqlash , tahlil qilish va yangilab turish asosiy vazifa bo’lib 

qolaveradi. Bu kadastr ma’lumotlardan yerlardan oqilona foydalanish, 

ularni qayta tiklash va muhofaza qilish uchun foydalaniladi. Ko‘p tarmoqli 

fermer xo‘jaliklarini rivojlantirish asosida jamiyat ko‘radigan naf 

hisoblanadi. Ko‘p tarmoqli fermer xo‘jaliklarida qo‘shimcha tarmoq 

faoliyati hisobiga yetishtirilgan mahsulotlar fermer xo‘jaliklarining ichki 

iste’moliga yo‘naltirilishi va shuningdek bozorga chiqarilishi ham 

mumkin. Lekin, iqtisodiy jihatdan qo‘shimcha tarmoq yuqori tovarlilik 

darajasiga ega bo‘lishi maqsadga muvofiq. Bu ko‘p tarmoqli fermer 

xo‘jaligini rivojlantirishda qo‘yilgan maqsad va vazifalarga ham mos 

keladi. 

